Ekainaren 12tik 16ra bitartean egin berri dugun Euskal Herriko Gazte Sozialiston Topagunearen harira, Ikasle Abertzaleak
eta Gazte Koordinadora Sozialistak ondorengo balorazioa plazaratu nahiko genuke:

Aurtengo Gazte Sozialiston Topagunearekin prozesu sozialistak aurrerapauso kualitatibo handia eman duela balo-
ratzen dugu. Topagunearen kontzeptu berria jarri dugu mahai gainean eta equn hauetan ikusi dugu kontzeptu horrek
erantzun ezin hobea jaso duela militanteon partetik eta fruitu handiak emateko gaitasuna gordetzen duela bere baitan.
Horrenbestez, egindakoaren balorazio positiboa eta aurrera begira ildo horretan lanean jarraitzeko borondatea
azaldu nahi dugu.

Topaguneak konpromiso handia eskatzen zuen eta bertaratu den orok erakutsi du konpromiso hori bete eta lan politi-
koa egiteko prest dagoela. Militanteon lan umil eta diziplinatuak jarri ditu baldintzak gisa horretako Topagunea anto-
latzeko. Ekimenaren bitartez, militante askoren lan gaitasunak koordinatu eta gauzatzea lortu dugu. 1zugarriak dira
lortutako emaitzak. Euskal Herrian irekitzen ari den ziklo politikoan lekua egiten ari gara, equneroko lanari esker;
eta, Topagunea horren adibide da. Prozesu sozialistari oinarriak jartzen ari gara eta prozesuaren garapen kualitatibo eta
kuantitaboa lortzea da daukagun erronka. Horretarako lanean jarraituko dugu.

Azpeitian egindako Gazte Sozialiston Topaguneari dagokionez; batetik, lan egunen eraginkortasuna azpimarratu nahiko
genuke. Izan ere, lan egunen antolaketaren bitartez Azpeitiko zenbait espazioetan gauzatzen diren proiektuei bult-
zada ematea lortu dugu: Azpeitiako Gaztetxeari, Esklabak eraikineko proiektuari eta Loiolako Biltegiari, hain zuzen
ere. Proiektu horietan lanean ari diren militanteen lanak aurrera ateratako proiektu sozialei lagundu diegu bi anto-
lakunde nazionalek. Besteak beste, Esklabatako ur instalazioan sekulako aurrerapena egin dugu (ur pilaketa sistema
jarri, hustubideen konponketa egin, galdarak konpondu...) Instalazio elektrikoan ere egokitzapenak egin ditugu; biga-
rrengo pisuan sukalde bat jarri dugu; eraikina txukundu eta garbitu dugu; biltegiak eta erabilera anitzeko espazioak jarri
ditugu; Azpeitiko Gaztetxean bigarrengo solairua eraikitzeko lehen lanak egin ditugu; Loiolako biltegiko proiektuetan
lanean ibili gara (ortuko lanak, eraikuntza lanak...); konponketa lanak egiten ibili gara (txosna, hozkailuak...); zenbait
gaitasun eta jakintza tekniko eskuratu ditugu (iturgintza, elektrizitatea...); egunero egin dugu sukaldean 300-600 pert-
sonentzako... Eraginkortasuna diogunean beraz, antolakuntza eta koordinazio gaitasunei egiten diogu erreferent-
zia.

Agerikoa denez, lan egunen antolaketak ez dio soldatapeko lanaren logikari erantzuten; botere sozialistaren eraikunt-
zarako estrategiari erantzuten dio. Topagunean praktikan jarri dugun lan banaketa planifikatuari eta disziplinatuari
esker, gaitasun teknikoak eskuratu ditugu. Era berean, sektore proletarizatuenei laguntzeko proiektu lokalak indartu
ditugu. Burgesiak bere boterea handitzeko lan soziala antolatzen du; beraz, guk ere botere sozialista metatzeko gure
lan gaitasunen antolaketa egokia egin behar dugu, bizitzako esfera guztietan. Zentzu horretan, Topagunea bera proze-
su sozialistaren parte dela esan dezakegu. 1zan ere, proletalgoaren indar antolaketaren momentu bat suposatzen du;
egunerokoan metatzen doan indar sozialista elikatzeko prozesuaren unea izan delako Topagunea. Indar antolatu horrek
aipatutako proiektuei bultzada ematea ekarri du, beraz. Gizarte honetan, bere beharren arabera antolatutako prole-
talgoak soilik erantzun diezaioke bere arazoei.

Era berean, Topagunean jaso dugun formakuntza politikoaren garrantzia aipatu nahi genuke. Publiko heterogeneo
bati diskurtso desberdinak eskaintzea baino, militantzia aktibo bati formakuntza politikoa ematea zuten helburu Topa-
guneko hitzaldiek. Saioek helburua bete dutela baloratzen dugu. Azken urteetan irekitzen joan den ziklo politiko be-
rriarekin batera, sozialismoaren aldeko borondatea antolakuntza forma berriak lortzen eta kontzeptu efektibo be-
rriak ekoizten joan dela esan dezakegu. Genero, hezkuntza eta gazte problematiken zentzu politikoa ulertu, gazte anto-
lakundeetako militante desberdinen esperientzia eta irakaspenak jaso, prozesu sozialistaren kontzeptu estrategikoen
azalpena jaso eta egungo ziklo politiko berriaren auzi eta gako garrantzitsuenak ulertzeko aukera paregabea eduki
dugu Topagunean. Lanketa hori guztia beharrezkoa zaigu militante konprometituak eratu eta gure praktikaren norabi-
dea argitzeko. Eguneroko jarduna gidatzeko tresnak dira gure militantziari eman dizkiogunak.

Azkenik, Topaguneak komunitate politikoa indartzeko eman digun aukera azpimarratu nahiko genuke. Lan equnen,
eduki politikoaren eta elkar ezagutzeko eta harremantzeko aisialdirako momentuen bitartez indartu dugu Topagune ho-
netan komunitate hori. Laburbilduz, kultura sozialistaren sorrera eta hedapena lortzeko pausu garrantzitsua izan da
Topagunea, Euskal Herriko militanteoi ildo sozialista elikatzeko eta lanean jarraitzeko indarra eman diguna.

Ez genuke amaitu nahi prozesu sozialista indartzeko lanean ari diren militante guztiei eskerrik eman gabe. Eredu

